
Shri Bala Mantrakavacha Stotram

ಶ್ರೀಬಾಲಾಮಂತ್ರಕವಚಸ್ತೋತ್ರಂ

ಓಂ ಅಸ್ಯ ಶ್ರೀಬಾಲಾತ್ರಿಪುರಸುಂದರೀಕವಚಮಹಾಮಂತ್ರಸ್ಯ
ಶ್ರೀದುರ್ವಾಸಾ ಋಷಿಃ,ಅನುಷ್ಟುಪ್ ಛಂದಃ,
ಶ್ರೀಬಾಲಾತ್ರಿಪುರಸುಂದರೀ ದೇವತಾ,ಐಂ ಬೀಜಂ, ಕ್ಲೀಂ ಶಕ್ತಿಃ,
ಸೌಃ ಕೀಲಕಂ,ಧರ್ಮಾರ್ಥ-ಕಾಮ-ಮೋಕ್ಷಪ್ರಸಾದಸಿದ್ಧ್ಯರ್ಥೇ ಜಪೇ ವಿನಿಯೋಗಃ ..
ಅಥ ಕರನ್ಯಾಸಃ .
ಓಂ ಐಂ ಅಂಗುಷ್ಠಾಭ್ಯಾಂ ನಮಃ .
ಓಂ ಕ್ಲೀಂ ತರ್ಜನೀಭ್ಯಾಂ ನಮಃ .
ಓಂ ಸೌಃ ಮಧ್ಯಮಾಭ್ಯಾಂ ನಮಃ .
ಓಂ ಐಂ ಅನಾಮಿಕಾಭ್ಯಾಂ ನಮಃ .
ಓಂ ಕ್ಲೀಂ ಕನಿಷ್ಠಿಕಾಭ್ಯಾಂ ನಮಃ .
ಓಂ ಸೌಃ ಕರತಲಕರಪೃಷ್ಠಾಭ್ಯಾಂ ನಮಃ ..
ಅಥಾಂಗನ್ಯಾಸಃ .
ಓಂ ಐಂ ಹೃದಯಾಯ ನಮಃ .
ಓಂ ಕ್ಲೀಂ ಶಿರಸೇ ಸ್ವಾಹಾ .

ಓಂ ಸೌಃ ಶಿಖಾಯೈ ವಷಟ್ .

ಓಂ ಐಂ ಕವಚಾಯ ಹುಂ .

ಓಂ ಕ್ಲೀಂ ನೇತ್ರತ್ರಯಾಯ ವೌಷಟ್ .

ಓಂ ಸೌಃ ಅಸ್ತ್ರಾಯ ಫಟ್ ..

ಅಥ ಧ್ಯಾನಂ .

ಅರುಣಕಿರಣಜಾಲೈ ರಂಜಿತಾಶಾವಕಾಶಾ
ವಿಧೃತಜಪವಟೀಕಾ ಪುಸ್ತಕಾಭೀತಿಹಸ್ತಾ .
ಇತರಕರವರಾಢ್ಯಾ ಫುಲ್ಲಕಹ್ಲಾರಸಂಸ್ಥಾ
ನಿವಸತು ಹೃದಿ ಬಾಲಾ ನಿತ್ಯಕಲ್ಯಾಣರೂಪಾ ..

ಓಂ ಐಂ, ಕ್ಲೀಂ,ಸೌಃ,ಐಂ, ಕ್ಲೀಂ,ಸೌಃ ಸ್ವಾಹಾ .

ಓಂ ಆಧಾರೇ ತರುಣಾರ್ಕಬಿಂಬರುಚಿರಂ ಹೇಮಪ್ರಭಾಭಾಸ್ವರಂ
ಬೀಜಂ ಮಾನ್ಮಥಮಿಂದ್ರಗೋಪಸದೃಶಂ ಹೃತ್ಪಂಕಜೇ ಸಂಸ್ಥಿತಾಂ .

ಶ್ರೀಬಾಲಾಮಂತ್ರಕವಚಸ್ತೋತ್ರಂ

ರಂಧ್ರೇ ಬ್ರಹ್ಮಪದಂ ಚ ಶಾಕ್ತಮಪರಂ ಹೇಮಪ್ರಭಾಭಾಸ್ವರಂ
ಯೇ ಧ್ಯಾಯಂತಿ ಪದದ್ವಯಂ ತವ ಶಿವೇ ತೇ ಯಾಂತಿ ಶೈವಂ ಪದಂ ..

(ಏವಂ ಧ್ಯಾತ್ವಾ ಜಪೇದ್ವರ್ಮ ಸರ್ವಕರ್ಮಸಮೃದ್ಧಯೇ .)

ಐಂಕಾರೀ ಮೇ ಶಿರಃ ಪಾತು ಕ್ಲೀಂ ಕಾರೀ ಹೃದಯಂ ಮಮ .

ಸೌಃ ಪಾತು ಪಾದಯುಗ್ಮಂ ಮೇ ಸರ್ವಾಂಗಂ ಸಕಲಾಽವತು .. 1..

ವಾಗ್ದೇವೀ ಮೇ ಶಿರಃ ಪಾತು ಭಾಲಂ ಪಾತು ಕುಮಾರಿಕಾ .

ಭ್ರೂಯುಗ್ಮಂ ಶಾಂಕರೀ ಪಾತು ಶ್ರುತಿಯುಗ್ಮಂ ಗಿರೀಶ್ವರೀ .. 2..

ನೇತ್ರೇ ತ್ರಿನೇತ್ರವರದಾ ನಾಸಿಕಾಂ ಮೇ ಮಹೇಶ್ವರೀ .

ಓಷ್ಠೌ ಮೇ ಸುಭಗಾ ಪಾತು ಚುಬುಕಂ ನವವಾರ್ಷಿಕಾ .. 3..

ಕಪೋಲೇ ಕಮನೀಯಾಽವ್ಯಾತ್ಕಂಠೇ ಕಾಮಾರ್ಚಿತಾಽವತು .

ಬಾಹೂ ಪಾತು ವರಾಭೀತಿಧಾರಿಣೀ ಸಂಪ್ರದಾಯಿನೀ .. 4..

ವಕ್ಷಸ್ತ್ರಿಕಂ ಚ ಪದ್ಮಾಕ್ಷೀ ಕುಚೌ ಕಾಂಚೀನಿವಾಸಿನೀ .

ಉದರಂ ಸುಂದರೀ ಪಾತು ನಾಭಿಂ ನಾಗೇಂದ್ರವಂದಿತಾ .. 5..

ಪಾರ್ಶ್ವೇ ಪಾಶವಹಾ ಪಾತು ಪೃಷ್ಠಂ ಪಾಪವಿನಾಶಿನೀ .

ಕಟೀಂ ಕರ್ಪೂರಹೃದ್ದೇಶೀ (ವಿದ್ಯೇಶೀ)ಜಘನಂ ಲಲಿತಾಂಬಿಕಾ .. 6..

ಮೇಢ್ರಂ ಮಹೇಶರಮಣೀ ಪಾತು ಮಾಂ ಭಾಲಲೋಚನಾ .

ಜಾನುನೀ ಜಯದಾ ಪಾತು ಗುಹ್ಯಂ ವಿದ್ಯಾಪ್ರದಾಯಿನೀ .. 7..

ಪಾದೌ ನಿಶಾರ್ಚಿತಾ ಪಾತು ಪ್ರಪದಂ ತ್ರಿಪುರೇಶ್ವರೀ .

ಸರ್ವಾಂಗಂ ಸರ್ವದಾ ಪಾತು ಬಾಲಾ ತ್ರಿಪುರಸುಂದರೀ .. 8..

ವಿತ್ತಂ ವಿತ್ತೇಶ್ವರೀ ಪಾತು ಪಶೂನ್ಪಶುಪತಿಪ್ರಿಯಾ .

ಪುತ್ರಾನ್ ಪುತ್ರಪ್ರದಾ ಪಾತು ದಾನಧರ್ಮಪ್ರದಾಯಿನೀ .. 9..

ಕ್ಷೇತ್ರಂ ಕ್ಷೇತ್ರೇಶವನಿತಾ ಗೇಹಂ ಗಂಭೀರನಾದಿನೀ .

ಪಾತು ಧರ್ಮಮಯೀ ಸರ್ವಂ ಶರ್ವಸರ್ವೇಶ್ವರೀ ರಮಾ .. 10..

ಇತ್ಯೇತತ್ಕವಚಂ ಪುಣ್ಯಂ ಸರ್ವಪಾಪಪ್ರಣಾಶನಂ .

ಸರ್ವಸೌಭಾಗ್ಯಜನಕಂ ಸರ್ವರೋಗನಿಬರ್ಹಣಂ .. 11..

ಫಲಶ್ರುತಿಃ -
ವಿಷಜ್ವರಹರಂ ಭೂತವೇತಾಲಾದಿನಿಬರ್ಹಣಂ .

ಅಪಸ್ಮಾರಗದಾಶೂಲನೇತ್ರರೋಗಾದಿನಾಶನಂ .. 12..

ಪಠ್ಯಮಾನಂ ತು ಸತತಂ ಬಹುದುಃಖಾಪಹಂ ನೃಣಾಂ .

ಜಪೇತ್ಕುಮಾರೀಕವಚಂ ತ್ರಿಕಾಲೇಷು ತ್ರಿಮಾಸಕಂ .. 13..

ಮುಚ್ಯತೇ ಸಕಲಾದ್ರೋಗಾತ್ ಕಂಚುಕಾದಿವ ಪನ್ನಗಃ .
ಪಠೇದ್ಯಃ ಪ್ರಯತೋ ವರ್ಷಂ ಕುಮಾರೀ ತಸ್ಯ ಸಿದ್ಧಿದಾ .. 14..

ಗಂಗಾತರಂಗವಿಲಸಚ್ಛೀಕರಾಕ್ತಮುಖಾಂಬುಜಾ .

ನಿಷ್ಕಲಂಕಾ ಪ್ರಸನ್ನಾಸ್ಯಾ ಸುಧಾಸಿಂಧುಸಮುಜ್ಜ್ವಲಾ .. 15..

ಅನೇಕಮಂತ್ರರಾಜೋಽಯಮಶೇಷಂಯೋ ಜಪೇನ್ನರಃ .
ತಸ್ಯ ಸಂರಕ್ಷಣಂ ಮಂತ್ರಂ ವರ್ಷಮಾತ್ರಸ್ಯ ಸಂಶಯಃ .. 16..
ಪ್ರಾತಃಕಾಲೇ ತು ಸಲಿಲಂ ಬ್ರಾಹ್ಮಣಃ ಪ್ರಯತಃ ಶುಚಿಃ .
ಮಂತ್ರಂ ಜಪನ್ ತ್ರಿರಾವೃತ್ತ್ಯಾ ವರ್ಮಸಿದ್ಧೋ ಭವೇನ್ನರಃ .. 17..
ಅಸ್ಯ ಮಂತ್ರಪ್ರಭಾವೇನ ವ್ಯಾಖ್ಯಾತಾ ಸ ಭವೇದ್ಧ್ರುವಂ  .

ಯದ್ದುಸ್ಸಾಧ್ಯತಮಂ ಕಾರ್ಯಂ ತತ್ತು ಸಾಧ್ಯಂ ಭವೇಜ್ಜಪಾತ್ .. 18..

ತತ್ತಸ್ತೋತ್ರೇಣ ಲಭತೇ ನಾತ್ರ ಕಾರ್ಯಾ ವಿಚಾರಣಾ .

ಕರಸ್ಥಂ ಕಾಂಚನಂ ಕೃತ್ವಾ ಕವಚಂ ಸ ಮಹಾನ್ಭಾವೇತ್ .. 19..

ಬಹುನಾಽತ್ರ ಕಿಮುಕ್ತೇನ ಸರ್ವಕಾರ್ಯೇಷು ಸರ್ವದಾ .

ಯದ್ಯದರ್ಥೇ ಪ್ರಯತ್ನಃ ಸ್ಯಾತ್ತತ್ತದರ್ಥಮಿದಂ ಜಪೇತ್ .. 20..

ಇತಿ ಶ್ರೀಬಾಲಾಮಂತ್ರಕವಚಸ್ತೋತ್ರಂ ಸಂಪೂರ್ಣಂ .

ಬಾಲಾತ್ರಿಪುರಸುಂದರೀಕವಚಂ ಚ .

